
Ac.nr.3347/2021

GJYKATA E APELIT E KOSOVES NE PRISHTINE, né kolegjin e pérbéré nga gjyqtarét
Naime Ahmeti, kryetare e kolegjit, Ylber Shurdhigi dhe Adnan Konushevci, anétaré té kolegjit,
né ¢éshtjen kontestimore té paditésit R.S. nga fsh.zZh.U., Komuna Mitrovicé, Rr.”...”, kundér té
paditurés Posta dhe Telekomi i Kosovés, me seli né Prishting, té cilén me autorizim e pérfagéson
F.T.-jurist prané té paditurés, né ¢éshtjen kontestimore pér shkak té kompensimit té diferencés
né pagé, duke vendosur sipas ankesés té paditurés té parashtruar kundér aktgjykimit té Gjykatés
Themelore né Mitrovicé, C.nr.1098/2019 té datés 02.02.2021, né seancén e kolegjit t& mbajtur
me daté 13.05.2024, mori kété:

AKTGIYKIM

REFUZOHET e pathemelté ankesa e té paditurés Posta dhe Telekomi i Kosovés me seli né
Prishting, ndérsa aktgjykimi i Gjykatés Themelore né Mitrovicé, C.nr.1098/2019 té datés
02.02.2021, VERTETOHET.

Arsyetim

Gjykata e shkallés sé paré, me aktgjykimin e ankimuar C.nr.1098/2019 té datés 02.02.2021, né
pikén njé té dispozitivit e ka aprovuar té bazuar kérkesépadiné e paditésit R.S. nga Mitrovica,
dhe e ka anuluar aktvendimin e té paditurés Posta dhe Telekomi i Kosovés nr.1040-1035 i datés
07.03.2012, me te cilin paditésit i &shté zvogéluar grada nga 7 né 6. Né pikén dy té dispozitivit
e ka detyruar t€ paditurén qé paditésit t’ia paguaj ndryshimin e pagés, ndryshimin e burnusit né
mes té gradés 6 dhe 7 pér cdo muaj duke filluar nga data 01.02.2012 e deri mé 01.09.2015, né
shumeé prej 4,584,63 €, n€ emér t€ trustit pensional shumén prej 229,23 € dhe ne emér te kamatés
pér periudhén 2014-2020 shumen prej 2,265,27 €, apo shumen e pérgjithshme prej 7,079,13 €,
te gjitha kéto me kamat vjetore sikurse pér mjetet e deponuara bankare pa destinim te caktuar
duke filluar nga data 18.04.2014 e deri né pagesén definitive te detyrimit, te gjitha kéto né afat

7 ditoré nga dita e pranimit té aktgjykimit nén kércénimin e pérmbarimit té detyrueshém. Né
pikén tre té dispozitivit ka vendosur gé secila pale i barté shpenzimet e veta procedurale.

Kundér kétij aktgjykimi, né afat ligjor e paditura ka paragitur ankesé, duke e atakuar aktgjykimin
pér shkak té shkeljeve genésore té dispozitave té procedurés kontestimore, vértetimit té gabuar
dhe jo té ploté té gjendjes faktike dhe aplikim té gabuar té sé drejtés materiale, me propozim gé
Gjykata e Apelit né Prishtinég, ta aprovojé si té bazuar ankesén e té paditurés ashtu gé aktgjykimin
e atakuar ta ndryshoj ose ta prish dhe Iénda té kthehet né rishqyrtim dhe vendosje.

Gjykata e Apelit né seancén e kolegjit, né kuptim té nenit 194 té Ligjit pér Procedurén
Kontestimore, e ekzaminojé aktgjykimin e shkallés sé paré brenda kufijve dhe shkageve té
treguara né ankesé si dne duke u kujdesur sipas detyrés zyrtare pér zbatimin e sé drejtés materiale
si dhe pér shkeljen e dispozitave té procedurés kontestimore dhe gjeti se:

-Ankesa éshté e pathemelté

Nga shkresat e 1éndés rezulton se paditési ka paraqitur padi né gjykatén e shkallés sé paré, kundér
té paditurés, duke kérkuar kompensimin e diferencés sé pageés, sipas precizimit té béré né seancén
e shqyrtimit kryesor té ¢éshtjes me daté 17.12.2020, né shumat e kompensimit si¢ i ka pércaktuar
eksperti financiar, me kamaté ligjore, ndérsa shpenzimet e procedurés nuk i kérkoi. Gjykata e
shkallés sé paré né rishqyrtim té céshtjes, pas mbajtjes sé seancés sé shqyrtimit kryesor dhe
administrimit té provave, ka marré aktgjykimin e atakuar C.nr.1098/19 daté 02.02.2021, me té
cilin e ka aprovuar kérkesépadingé e paditésit, duke vendosur mé decidivisht si né dispozitiv té
aktgjykimit té atakuar.

Gjykata e Apelit e aprovon vlerésimin juridik té gjykatés sé shkallés sé paré si té rregullt dhe té
ligjshém sa i pérket vendosjes si né dispozitiv té aktgjykimit, pér arsye se aktgjykimi i atakuar
nuk éshté pérfshiré me shkelje thelbésore té dispozitave té procedurés kontestimore, vértetim té
gabuar dhe jo té ploté té gjendjes faktike si dhe nuk ka shkelje nga neni 182 par.2, pika b), g), j),
k) dhe m), té Ligjit nr.3/L-006 pér procedurén kontestimore, pér té cilat gjykata kujdeset sipas
detyrés zyrtare.

Pretendimi ankimor i té paditurés se aktgjykimi i atakuar éshté marré me shkelje té dispozitave
té procedurés kontestimore nga neni 182 paragrafi 2 pika (n), e LPK-s&, nga se, sipas té paditurés
dispozitivi i aktgjykimit éshté i pa kuptimté dhe né kundérshtim me arsyet e dhéna, pérkatésisht
nuk pérmban arsyeje té mjaftueshme pér faktet relevante, e gjithashtu pér faktet relevante
ekzistojné kundérthénie né mes té asaj se ¢ka thuhet né arsyet e aktgjykimit mbi pérmbajtjen e
shkresave dhe procesverbaleve lidhur me deklaratat e dhéna gjaté procedurés, pér Gjykatén e
Apelit éshté pretendim i pathemelté.

Sipas vlerésimit té Gjykatés sé Apelit, dispozitivi i Aktgjykimit té atakuar &shté mjaft i kjarté, e
né pérputhje té ploté me arsyet e Aktgjykimit, duke gené késhtu né harmoni logjike dhe juridike
dispozitivi me arsyetimin. Gjykata ka arsyetuar té gjitha faktet me peshé vendimtare pér
themelésiné e kérkesépadisé e né lidhshméri me kété ka arsyetuar ményrén se si jané vértetuar

faktet pérvec atyre jo kontestuese e gjithashtu edhe ményrén se si i ka vlerésuar provat pér secilin
fakt té provuar, né pérputhje té ploté me pérmbajtjen e kérkuar me dispozitat e nenit 160 té LPK-
SE.

Gjykata e shkallés sé paré ka dhéné arsye té mjaftueshme pér faktet vendimtare té cilat duke i
kualifikuar né pajtim me normat materialo juridike, ka nxjerré pérfundimin e drejté pér vendosje
meritore. E drejta materiale éshté aplikuar né ményreé té drejté dhe né raport me gjendjen faktike
té vértetuar né kété céshtje juridike kontestuese nga ku ka rrjedhur se kérkesépadia e paditésit
éshté e bazuar.

Sipas kontratés sé punés, paga éshté pércaktuar sipas gradés 7 dhe ulja nén kété gradé éshté né
kundérshtim me dispozitat e kontratés dhe té ligjit. Kérkesa e Ministrisé sé Zhvillimit Ekonomik
drejtuar kryetarit t€ Bordit té drejtoréve té té paditurit, sipas té cilés rekomandohet gé niveli i
pérgjithshém i shpenzimeve pér personelin né raport me té hyrat e pérgjithshme té té paditurit
pér vitin 2012, duhet té jeté jo mé shumé se 20%, nuk mund té jeté bazé pér uljen e pagés sé
paditésit pasi gqé né rekomandimin e Ministrisé nuk jané precizuar se cilat shpenzime operative,
e as qé theksohet ulja e pagave, prandaj e paditura éshté dashur ta paragiste njé plan té detajuar
operativ lidhur me uljen e shpenzimeve duke i precizuar ato, por njé proveé e tillé nga ana e té
paditurés nuk éshté paraqitur, pér cfaré arsye pretendimet ankimore jané té pabazuara.

Gjykata e Apelit vleréson se nuk ka prova se e paditura ka béré ndérhyrje né aktet normative té
tij lidhur me zvogélimin e gradave, prandaj nuk mund té béhet kjo me njé vendim té drejtorit
menaxhues. Duke u nisur nga kjo gjendje e ¢éshtjes rezulton se gjykata e shkallés sé paré drejté
ka aplikuar té drejtén materiale duke ju referuar né arsyetim té aktgjykimit dispozités se nenit 55
paragrafi 1, té Ligjit té Punés, e cila pércakton sé: “I punésuari ka té drejté né pagé, e cila
pércaktohet me kontratén e punés, né pajtim me kété ligj, Kontratén Kolektive, aktin e Brendshém
té Punédhénésit”. Né kété rast punédhénési dhe punémarrési me kontraté me vullnetin e tyre té
ploté dhe té liré kané pércaktuar pérvec tjerave edhe lartésiné e pagés e cila duhet té pérmbushet
nga punédhénési.

Pérkitazi me lartésiné e aprovuar té kérkesépadisé né mes té gradés 7 dhe 6 Gjykata e shkallés
sé paré né cilésiné e provés materiale ka nxjerré ekspertizén financiare té datés 23.11.2020, té
punuar nga eksperti: M.F., me té cilén e ka vértetuar lartésiné e diferencés sé té ardhurave gé do
ta realizonte paditési né mes té gradés 7 dhe 6 sikurse té mos i ishte zbritur me vendim té
kundérligjshém. Né kété ményré gjykata e shkallés sé paré e ka vértetuar né ményré té drejté dhe
té ploté gjendjen faktike sa i pérket lartésisé sé té ardhurave personale té paditésit né mes gradés
7 dhe 6 dhe até pér ndryshimin e pagés, kontributit dhe té trustit.

Lidhur me kompensimin e shumés pér paditésin té vendosur nga Gjykata e shkallés sé paré, edhe
né praktiken gjygésore té GJEDNJ-sé, e cila né rastin Klass kundér Gjermanisé né Aktgjykimin
e 6 shtatorit 1978 ndér té tjera thuhet se “...kur njé person konsideron se éshté paragjykuar
pérmes njé akti pér té cilin pretendon se éshté né kundérshtim me Konventén, ai duhet té kété né
dispozicion njé mjet juridik para autoriteteve shtetérore, qé do i mundésojé zgjidhjen e kérkesés
sé tij dhe, nése duhet, ofrimin e kompensimit”, ndérsa né nenin 13 té Konventés Evropiane pér

té drejtat e njeriut ndér té tjera thuhet se “...Cdokush, té cilit i jané shkelur té drejtat dhe lirité e
pércaktuara né kété Konventé, ka té drejtén e njé zgjidhjeje efektive para njé organi
kombétar...”. Ndérsa me nenin 49 par.1 té Kushtetutés sé Republikés sé Kosovés né ményré
decidive thuhet se “E drejta e punés garantohet”.

Vendimi mbi kamatén e pércaktuar éshté né pérputhje me dispozitén e nenit 277 t& LMD-sé (i
vjetri), ndérsa vendimi mbi shpenzimet e procedurés éshté né pérputhje me dispozitén nga neni
450 té LPK-sé.

Nga arsyet e cekura Gjykata e Apelit, gjeti sé gjykata e shkallés sé paré né ményré té drejté dhe
té ligjshme ka vendosur né kété ¢éshtje juridike, prandaj né mbéshtetje té dispozitave nga neni/ve
194, 195 paragrafi 1 pika (d), nenin 200 té Ligjit nr.3/L-006 pér procedurén kontestimore,
nenin/et 49 par.1, dhe 53 té Kushtetutés sé Republikés sé Kosovés u vendos si né dispozitiv té
kétij aktgjykimi.

GJYKATA E APELIT E KOSOVES NE PRISHTINE
Ac.nr.3347/2021, me daté 13.05.2024

Kryetarja e kolegjit
Naime Ahmeti, d.v

